
刺灸心法要訣 

九鍼式圖並主治法歌-鈹鍼 

原文 

五曰鈹鍼式圖。【鈹鍼主治法歌】：鈹鍼之鋒末如劍。主

刺寒熱兩相摶。合而為癰膿已成。大膿一瀉即時和。 

 

註釋 

經之五曰鈹鍼者，取法於劍鋒，廣二分半，長四寸。其必廣二分半，長四寸，

末如劍鋒者，取其能開通也。鈹鍼之鋒，末如劍者。主刺寒熱相摶，或邪氣鬱於

榮衛，凝滯不通，發為癰疽。其膿已成，用此開之，以取大膿，大膿瀉則陰陽和

而癰熱愈矣。 

 

 

 

 


